
warend d'Deputéiert aus dem Sall 1-2 elo kén-
nen an de Sitzungssall kommen.

Ech zéien elo den Deputéierten, mat deem mer
de Vott ufanken.

Appel nominal (votes personnels des dépu-
tes de la salle 1-2)

Ech hu jo kee vergiess vun deenen, déi hei
sinn? Ma da kénnt Dir erém zreckgoen an de
Sall 1-2. An da bieden ech d'Deputéiert aus
dem Sall 3, an d'Pleniere ze kommen.

Ech zéien dann elo den Deputéierten, mat
deem mer de Vott ufanken.

Appel nominal (votes personnels des dépu-
tes de la salle 3)

Dat wiere se all. Merci villmools. Dir kénnt an
de Sall 3 zréckgoen.

Den Har Marc Hansen, deen an engem anere
Sall ass, kann elo ofstémmen. Mir kénne mam
Vott weiderfueren.

Appel nominal (vote personnel du député
d’une autre salle)

Merci. Dir kénnt erém an de Sall zréckgoen.
Déi Deputéiert, déi am Sall vun der Pleniére
waren, déi kénnen erém zréck an d’Pleniere
kommen.

Mir hunn de Quorum erreecht an de Vott ass
heimat ofgeschloss.

D'Resultat ass follgend: 56 Jo-Stémmen, keng
Nee-Stémm, keng Enthalung. De Projet de loi
7534 ass mat 56 Jo-Stémmen eestémmeg uge-
holl.

(Le projet de loi 7534 est adopté conformé-
ment a l'article 114 (2) de la Constitution.)

Ont voté oui : Mmes Diane Adehm, Nancy Arendt
épouse Kemp, MM. Emile Eicher, Félix Eischen,
Paul Galles, Léon Gloden, Jean-Marie Halsdorf
Mmes Martine Hansen, Frango:se Hetto- Gaasch
MM. Aly Kaes, Marc Lies, Georges Mischo, Mme
Octavie Modert, M. Laurent Mosar, Mme Viviane
Reding, MM. Gilles Roth, Marc Spautz, Serge
Wilmes, Claude Wiseler et Michel Wolter ;

MM. Guy Arendt, André Bauler, Gilles Baum,
Mme Simone Beissel, MM. Frank Colabianchi,
Fernand Etgen, Gusty Graas, Max Hahn, Mme
Carole Hartmann, MM. Pim Knaff, Claude
Lamberty et Mme Lydie Polfer ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves
Cruchten, Mars Di Bartolomeo, Georges Engel,
Claude Haagen et Mme Cécile Hemmen ;

Mme Semiray Ahmedova, MM. Carlo Back,
Francois Benoy, Mmes Djuna Bernard, Stéphanie
Empain, Chantal Gary, M. Marc Hansen, Mme
Josée Lorsché et M. Charles Margue ,

MM. Jeff Engelen et Fernand Kartheiser ;
MM. Sven Clement et Marc Goergen ;
MM. Marc Baum et David Wagner.

Freet d’'Chamber d'Dispens vum zweete Vote
constitutionnel?

(Assentiment)

Déi Deputéiert, déi eventuell net mat der Ufro
vun der Dispens averstane sinn an an engem
anere Sall sinn, hunn elo d’Méiglechkeet, an de
Sitzungssall ze kommen an dést ze mellen.

Ech stelle fest, datt kee géint d'Ufro vun der
Dispens vum zweete Vote constitutionnel ass.

Et ass deemno decidéiert, datt d'Dispens uge-
frot ass.

B Mme Martine Hansen (CSV).- Merci, Har
President.

B M. Fernand Etgen, Président.- Merci.
Motions et résolution

(M. Fernand Karthe:ser souhaite que ses mo-
tions n° 2, n° 3 et n° 4 soient évacuées ulte
rieurement et elles sont de ce fait renvoyées
a la Conférence des Présidents.)

Mir kommen dann elo zu der Motioun an zur
Resolutioun. WEllt dozou nach een d'Wuert er-
graifen?

Da kéime mer elo zum Vott iwwert d’Motioun
an d'Resolutioun. Mir maachen esou wéi vir-
drun de Vote par appel nominal a mir stém-
men awer da pro Grupp zesummen of.

D’'Ofstémme fankt un. Fir d’éischt stémme mer
iwwert d’'Motioun of an duerno iwwert d'Reso-
lutioun.

Vote sur la motion 1

Appel nominal (votes personnels des dépu-
tes présents dans la salle des séances pleni-
eres)

Dat wiere se all.

Da kéime mer elo zur Ofstémmung iwwert
d'Resolutioun. Och do zéien ech dann erém de
premier Votant.

Vote sur la résolution 1

Appel nominal (votes personnels des dépu-
tes présents dans la salle des séances pleni-
éres)

An domat hu mer déi all. Da kénnen elo d'De-
putéiert erém erof op de Rez-de-chaussée goen
an d'Deputéiert aus dem Sall 4-5 kénnen an
d’Pleniere kommen.

Mir stémme fir d’éischt iwwert d’Motioun of.
Vote sur la motion 1

Appel nominal (votes personnels des dépu-
tes de la salle 4-5)

Da stémme mer nach iwwert d'Resolutioun of.
Vote sur la résolution 1

Appel nominal (votes personnels des dépu-
tes de la salle 4-5)

Voila. Da kénnt Dir elo zréckgoen an de Sall
4-5.

An d'Deputéiert aus dem Sall 1-2 kénnen an
d’Pleniere kommen.

Ech zéie fir d'éischt den Deputéierten, mat
deem mer de Vott ufanken, an duerno fuere
mer weider an alphabetescher Reiefolleg.

Vote sur la motion 1

Appel nominal (votes personnels des dépu-
tes de la salle 1-2)

Merci villmools.
Da kéime mer zum Vott iwwert d’Resolutioun.
Vote sur la résolution 1

Appel nominal (votes personnels des dépu-
tes de la salle 1-2)

Merci villmools. Da kénnt Der an de Sall
zréckgoen. A mir kéimen dann zum Sall 3.
D'Deputéiert am Sall 3, déi kénnen an d'Ple-
niére kommen.

Ech zéie fir d'éischt den Deputéierten, mat
deem mer de Vott ufanken.

Vote sur la motion 1

Appel nominal (votes personnels des dépu-
tes de la salle 3)

An da kéime mer zum Vott iwwert d'Resolu-
tioun. Fir d'éischt zéien ech den Deputéierten,
mat deem mer de Vott ufanken.

Vote sur la résolution 1

Appel nominal (votes personnels des dépu-
tes de la salle 3)

Merci villmools. Da kénnt Dir erém an Are Sall
zréckgoen.

Da kénnt nach den Har Marc Hansen an de
Sall. Déi aner Deputéiert solle vldicht waarden,
bis datt den Har Marc Hansen erduerch ass.

Vote sur la motion 1

Appel nominal (vote personnel du député
d’une autre salle)

Vote sur la résolution 1

Appel nominal (vote personnel du député
d’une autre salle)

Merci villmools. D'Deputéiert, déi am Ufank
am Sitzungssall waren, kénnen elo erém zréck
an de Sitzungssall kommen.

Mir hunn de Quorum erreecht. An de Vott ass
heimat ofgeschloss.

D'Resultat bei der Motioun 1 ass follgend: 55
Jo-Stémmen, keng Nee-Stémm a keng Entha-
lung. D'Motioun 1 ass domadder mat 55 Jo-
Stémmen eestémmeg ugeholl ginn.

Ont voté oui : Mmes Diane Adehm, Nancy Arendt
épouse Kemp, MM. Emile Eicher, Félix Eischen,
Paul Galles, Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch,
MM. Aly Kaes, Marc Lies, Georges Mischo, Mme
Octavie Modert, M. Laurent Mosar, Mme Viviane
Reding, MM. Gilles Roth, Marc Spautz, Serge
Wilmes et Claude Wiseler ;

MM. Guy Arendt, André Bauler, Gilles Baum,
Mme Simone Beissel, MM. Frank Colabianchi,
Fernand Etgen, Gusty Graas, Max Hahn, Mme
Carole Hartmann, MM. Pim Knaff, Claude
Lamberty et Mme Lydie Polfer ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves
Cruchten, Mars Di Bartolomeo, Georges Engel,
Claude Haagen et Mme Cécile Hemmen ;

Mme Semiray Ahmedova, MM. Carlo Back,
Francois Benoy, Mmes Djuna Bernard, Stéphanie
Empain, Chantal Gary, M. Marc Hansen, Mme
Josée Lorsché et M. Charles Margue ;

MM. Jeff Engelen et Fernand Kartheiser ;
MM. Sven Clement et Marc Goergen ;
MM. Marc Baum et David Wagner.

Wat elo d'Resolutioun 1 ubelaangt, ass d'Resul-
tat follgend: 55 Jo-Stémmen, keng Nee-

Stémm, keng Enthalung. D’Resolutioun 1 ass
domadder och mat 55 Stémmen eestémmeg
ugeholl ginn.

Ont voté oui : Mmes Diane Adehm, Nancy Arendt
épouse Kemp, MM. Emile Elcher Félix Eischen,
Paul Galles, Léon Gloden, Jean-Marie Halsdorf
Mmes Martine Hansen, Frango:se Hetto- Gaasch
MM. Aly Kaes, Marc Lies, Georges Mischo, IVlme
Octavie Modert, M. Laurent Mosar, Mme Viviane
Reding, MM. Gilles Roth, Marc Spautz, Serge
Wilmes et Claude Wiseler ;

MM. Guy Arendt, André Bauler, Gilles Baum,
Mme Simone Beissel, MM. Frank Colabianchi,
Fernand Etgen, Gusty Graas, Max Hahn, Mme
Carole Hartmann, MM. Pim Knaff, Claude
Lamberty et Mme Lydie Polfer ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves
Cruchten, Mars Di Bartolomeo, Georges Engel,
Claude Haagen et Mme Cécile Hemmen ;

Mme Semiray Ahmedova, MM. Carlo Back,
Francois Benoy, Mmes Djuna Bernard, Stéphanie
Empain, Chantal Gary, M. Marc Hansen, Mme
Josée Lorsché et M. Charles Margue ;

MM. Jeff Engelen et Fernand Kartheiser ;
MM. Sven Clement et Marc Goergen ;
MM. Marc Baum et David Wagner.

5. 7465 - Projet de loi relative aux
dlSpOSItIfS transfrontieres devant
faire I'objet d’'une déclaration

Deen nachste Punkt vun eisem Ordre du jour
vun haut ass de Projet de loi 7465, d'Transposi-
tioun vun dar sougenannter DAC-6-Direktiv.
D'Riedezait ass nom Basismodell festgeluecht.
D'Wuert huet elo de Rapporter vum Projet de
loi, den honorabelen Har André Bauler. Har
Bauler, Dir hutt d"Wuert.

Rapport de la Commission des Finances et
du Budget

B M. André Bauler (DP), rapporteur.- Har
President, |éif Kolleeginnen a Kolleegen, viru
Kuerzem war hei am Parlament de Finanzaus-
schuss aus dem Hessesche Landtag op Besuch.
D'Deputéiert aus eisem Nopeschland waren
net némme beandrockt vun der viller a kompli-
zéierter Aarbecht, déi d’Finanzkommissioun an
d’Kommissioun vum Contréle vun der Bud-
getsausféierung leeschten, souwéi och vun ei-
sem Weéssen iwwert d'Verbindungen téscht
dem Land Hessen an eiser Dynastie, si wouss-
ten och genee, dass mir et als souverane Staat
am Laf vun de leschte 40 Joer faerdegbruecht
hunn, eng diversifizéiert an innovativ Finanz-
plaz opzebauen déi et roueg mat Frankfurt,
wann ee mol vun hirer an eiser Bourse ofgeséit,
ophuele kann.

Ee vun den daitschen Deputéierten huet eis u
LuxLeaks erénnert. Ee Moment konnt een den
Androck kréien, dee gudde Mann wéisst net,
dass mer an deene leschte Joren hei zu Lét-
zebuerg ganz_vill Ustrengungen énnerholl
hunn, fir eng Finanzplaz ze entwéckelen, déi
f)ropper dosteet a méttlerweil iwwer en exzel-
nte Ruff verfiiligt.

Schliisslech hu mer hei am Parlament zeg Di-
rektiven an eist nationaalt Recht émgesat, déi
fir méi Transparenz a méi Substanz suergen an
déi virun allem aggressiv Steiervermeidungs-
praktike vermeiden héllefe sollen. D'CSSF
mécht iwwregens an deem Kontext eng ganz
gutt Aarbecht.

Jo, et geet ém d’Bekdmpfung vu Steiervermei-
dung an domat ém den Asaz fir méi Steierge-
rechtegkeet. Létzebuerg I€isst sech do net hue-
len a figuréiert haut op kenger groer Léscht,
esou wéi am Joer 2009, wou d’OECD eis nieft
40 anere Lanner op eng gro Léscht vun de Stei-
erparadiser gesat hat. Déi Zaite si glécklecher-
weis eriwwer. Ech hunn dem hesseschen Depu-
téierte gesot, dass mer kee Steierparadis sinn
an dass mer dat och, an dat och genee virun
engem Joer, vu kengem geréngere wéi dem
deemolegen EU-Kommissar Pierre Moscovici
bestategt kruten. Létzebuerg setzt schliisslech
all europdesch Direktiven ém. A mir sinn domat
kee Land, dat eng exzessiv Steieroptimisatioun
encouragéiert.

Mir wéllen eis haut awer och drun erénneren,
dass mer virun e puer Méint déi sougenannt
ATAD-2-Direktiv hei am Plenum émgesat hunn.
ATAD steet jo fir Anti-Tax Avoidance Directive.
D’Zil vun déser europaescher Richtlinn war an
ass et, dass d'Benefisser do besteiert ginn, wou
se och tatsachlech erwirtschaft ginn an och
wierklech eng Plus-value geschaf gétt.

Dobdi goung et jo och drém, fir duerch eng
Rétsch Reegelen eng aggressiv Steierplanung
an domat also Steierflucht ze vermeiden. Dat
geschitt jo bekanntlech dann, wann zum Bei-
spill Benefisser aus enger Jur|d|ct|oun an eng
aner, wou de Steiertaux méi niddreg ass, op
kénschtlech Manéier iwwerwise ginn.

Bei dem Projet de loi, dee mer dann elo haut
op de Leescht huelen, de Gesetzesprojet 7465
also, handelt et sech ém d’Emsetzung a Létze-
buerger Recht vun der Europdescher Direktiv
2018/822 iwwert den automateschen an obli-
gatoreschen Austausch vun Informatioune bei
Steierfroen, a méi genau geet et bei désem Ge-
setzespro;et ém de Volet vun de sougenannten
Dispositifs transfrontieres devant faire |'objet
d’une déclaration, och nach am technesche
Jargon DAC 6 genannt.

Dés Direktiv, a soumat och dése Gesetzespro-
jet, soll fir méi Steiertransparenz suergen. Eng
Reduzéierung vun de Gewénnverlagerunge
gétt ugestrieft. Dést ass jo verantwortlech fir
d’Erosioun vun der Besteierungssubstanz. Dés
Direktiv baséiert sech besonnesch op d’BEPS-
Recommandatioune vun der OECD a virun al-
lem op d’Aktioun 12 iwwert d’Régles de com-
munication obligatoire d’informations.

Zur Erénnerung: BEPS steet fir Base Erosion and
Profit Shifting. Dat heescht, d’Reduzéierung
vun der besteierbarer Basis an d’Hin- an Hieriw-
werweise vun de Profitter, fir op dés Fassong
esou mann wéi méiglech Steieren ze bezuelen.
D’Memberstaate sollen duerch den Informati-
ounsaustausch vun den Dispositifs-transfrontié-
res-Deklaratiounen onerwénscht Liicken a Ge-
staltungsmeéiglechkeeten an den nationale Stei-
ergesetzer besser erkenne kénnen a se da
schléissen.

Wa mir iwwert d'Dispositifs transfrontieres
schwatzen, da freet ee sech direkt, ém wat et
do eigentlech genau geet. Et si grenziwwer-
schreidend Steierkonstruktiounen oder -kon-
strukter, wou ee Memberstaat oder een Drétt-
staat oder méi Memberstaaten implizéiert, jo,
dra verwéckelt sinn. Dése Gesetzesprojet pro-
poséiert, dass dés Steierkonstruktiounen dekla-
réiert musse ginn, falls se verschidde Krittéren
erféllen. Dés Krittaren, Eegeschaften, och nach
Marqueure genannt, sinn an enger geneeér
Opléschtung an der Annex vun désem Geset-
zesprojet ze fannen.

Dés Marqueure reflektéieren Eegeschaften, déi
deene vun enger potenziell aggressiver, grenz-
iwwerschreidender Steierplanung entspriechen
a soumat e Steierhannerzéiungsrisiko mat sech
bréngen. Falls en Dispositif sech duerch een
oder méi Marqueuren identifizéiere €isst - et
ass e bésse wéi bei enger Krankheet, do gétt et
och Marqueuren an der BIuttanaIys -, falls also
esou Marqueure sech identifizéiere Ioossen da
proposéiert de Gesetzesprojet, iwwert dee mer
hei diskutéieren, eng Verflichtung, fir esou Stei-
erkonstrukter ze deklaréieren.

Dés Deklaratioun gétt mat Héllef vun enger Té-
schen- oder Méttelspersoun, vun engem Inter-
mediaire also, deen de Steierzueler begleet, ge-
maach oder si gétt vum Steierzueler selwer ge-
maach. Wichteg heibdi ass ze bemierken, dass
de Projet de loi fir verschidden Intermediairen
eng Dispens vun déser Deklaratiounsverflich-
tung virgeséit. Vun déser Dispens sinn déi In-
termediairé viséiert, déi engem Beruffsgeheim-
nis énnerleien an de Steierzueler bei Steierfroe
beroden oder bei der Verwaltung vertrieden
dierfen, besonnesch sinn dat d’Affekoten, d’Ex-
perts-comptables an d'Réviseurs d’entreprises.
Si drai sinn also hei gemengt. An deem Fall ldit
d’Meldeflicht bei deenen aneren, net dispenséi-
erten Intermediairen, déi énnert d'Applikati-
ounsfeld vun désem Gesetzesprojet falen.

Wann et dar Intermediairé keng gétt, muss de
Steierzueler, wéi virdrun ugeschnidden, selwer
sain DISpOSItIf mellen. De Projet de loi gesdit
dann eng Verflichtung fir déi dispenséiert Inter-
mediairé vir, déi se verflicht, dem Steierzueler
déi néideg Informatioune fir d'Deklaratioun zur
Verfligung ze stellen.

Dann e puer Wuert zu den Avisen. De Staatsrot
huet a sengem Avis vum 14. Januar 2020 e
puer formell Oppositiounen ugekénnegt, déi
duerch den Avis complémentaire vum 10.
Méerz opgehuewe konnte ginn, soudatt et vun
dar Sait aus gréng Luucht fir dése Projet gouf.

Eng éischt Opposition formelle betréfft
d'Deklaratiounsdispens, déi ursprénglech op
d’Affekote begrenzt war. Esou eng Disposi-
tioun géif dem Staatsrot no eng onglaich
Behandlung téscht de Steierberodungspresta-
tairé bedeiten, vu datt d’Experts-comptables
an d'Réviseurs d’ entreprises net dovunner be-
traff wieren. De Staatsrot freet a sengem Avis
eng Ausweitung vun dar Dispens op déi ge-
nannte Beruffsgruppen.

Ervirzehiewen ass och, datt de Staatsrot sech
schwéiergedoen huet mat der Verflichtung fir
d’Affekoten, der Steierverwaltung generell
Informatiounen iwwert d’Marqueure vun den
Dispositiffe vun hire Clienten ze iwwermétte-
len.

Fir déi héich Kierperschaft géif dést ganz kloer
géint d'Beruffsgeheimnis vun den Affekote ver-
stoussen. De Staatsrot proposéiert an désem
Zesummenhang, esou eng Verflichtung falen
ze loossen, dést am Sénn vum Schutz vun de
Rechter vun der Defense, zu deenen eeben och
d'Beruffsgeheimnis gehéiert.

Duerch den Avis vum Ordre vun den Affekote
vum Stater Barreau konnte wichteg Bedenke
formuléiert ginn an am ofgednnerte Geset-
zesprojet gouf hire Remarken a Kriticke Rech-
nung gedroen.

D’Avise vun der Handelskummer an der Cham-
bre des Fonctionnaires et Employés publics sou-
wéi d’Avise vun der Salariatskummer, vun der
Handwierkerkummer, vun der Chambre des No-
taires hunn et erlaabt, fir wichteg Remarken
evirzebréngen. Si sinn a mengem schréftleche
Rapport verfaasst.

Dat gesot, bleift mer nach just, lech Merci ze
soe fir d’Nolauschteren. Ech ginn natierlech am
Numm vun der DP-Fraktioun den Accord fir
dése wichtege Gesetzesprojet.

Ech soen lech villmools Merci.
B Plusieurs voix.- Trés bien!

B M. Fernand Etgen, Président.- Merci vill-
mools, Har Bauler.

Eischten ageschriwwene Riedner ass den hono-
rabelen Har Laurent Mosar. Har Mosar, Dir hutt
d'Wuert.

Discussion générale

B M. Laurent Mosar (CSV).- Merci, Har Pre-
sident. Ech fanken un, wéi dat traditionell de
Fall ass, mat engem ganz grousse Merci un eise
wéi émmer exzellente Rapporteur, deen eis dat
erém eng Kéier de Métteg op seng roueg Aart
a Weis exzellent beschriwwen huet, wat déi nei
Bestémmunge sinn, déi mer duerch dése Projet
de loi wéerten adoptéieren. An ech kann och
direkt main Accord an den Accord vu menger
Fraktioun zu deem Projet de loi ginn.

Ech kommen awer net derlaanscht, Har Presi-
dent, fir trotzdeem hei déi eng oder aner Ob-
servatioun, manner zum Projet selwer, awer
och zum Projet selwer ewéi och iwwert d'Pro-
zedur ze maachen. Ewéi dee Projet de loi depo-
néiert ginn ass, an do hate mer déi eng oder
déi aner Reunioun, waren eng ganz Rei vu Kol-
leegen, an et sétzen och eng Rei am Moment
nach hei am Plenum, déi grouss Bedenken dee-
mools schonn haten, wat eenzel Dispositioune
vun deem Projet ubelaangt. Notamment - an
ech mengen och, datt dat déi waren, wou mer
e béssen driwwer gefall sinn - déi Deklaratiou-
nen, déi verschidde Beruffssparten hétte misse
maachen iwwer gewésse Steierkonstrukter. Mir
hunn dee Moment drop higewisen.

Ech ka mech souguer erénneren, datt ech eng
Kéier d’'Madamm Justizministerin och drop hi-
gewisen hat, a mir hunn dunn einfach geant-
wert kritt, do kéint awer elo naischt geannert
ginn, dat war eeben nun emol esou, dat misste
mer tel quel unhuelen.

Doropshi koumen déi exzellent Avisen. Ganz
besonnesch souwuel den Avis vum Conseil de
I'Ordre vun den Affekoten wéi awer och deen
exzellenten Avis vum Staatsrot, déi genau déi
dote Kriticken iwwerholl hunn. An déi Kriticke
ware souguer esou essenziell, datt de Staatsrot
hei Opposition-formellé soulevéiert huet.

Doropshin hunn d'Majoritéit an d'Regierung
dat eenzeg Richtegt gemaach: Si hunn deenen
Opposition-formellé Rechnung gedroen a si
hunn eis elo e Projet de loi hei presentéiert,
deen och fir, mengen ech, all Ménsch esou an
der Rei ass.

Wat mech awer fundamental dorunner e bésse
stéiert, Har President, Har Finanzminister: Dat
hatte mer eis alles kénnen erspueren! Mir hat-
ten eis notamment kénnen erspueren, datt mer
eis haut, op engem weesentlechen Dag, awer
mat esou Projete musse beschaftegen, wann
d'Regierung direkt de Projet esou formuléiert
hatt, wéi ganz vill Chambre-professionnellen
an de Staatsrot dat gesot haten. Da war dee
Projet elo schonn zénter e puer Wochen unter
Dach und Fach.

An da kénnt eppes derbai, dat ass, datt ech och
faerten, datt mer duerch dee ganzen Hin an
Hier elo ganz besonnesch de GAFI heirobber
opmierksam gemaach hunn. An och dat, Har
Finanzminister, hatte mer eis kénnen erspue-
ren, wann Der alt erém eng Kéier vldicht och
der Oppositioun e béssen nogelauschtert hatt,
déi lech direkt op dee Punkt opmierksam ge-
maach huet.

Sinon waerte mir dése Projet stémmen.

B Plusieurs voix.- Trés bien!

B M. Fernand Etgen, Président.- Merci vill-
mools, Har Mosar.

An da wier et um honorabelen Hér Georges
Engel. Har Engel, Dir hutt d'Wuert.

B M. Georges Engel (LSAP).- Merci, Har Pre-
sident. Merci dem Rapporteur fir sdin exzel-
lente méndlechen a schréftleche Rapport. Ech
schléisse mech de Wierder vum Rapporteur hei
och un. A mir ginn och domadder den Accord
vun der LSAP.

B M. Fernand Etgen, Président.- Merci, Har
Engel.

An ech ginn d'Wuert direkt weider un déi ho-
norabel Madamm Lorsché.

B Mme Josée Lorsché (déi gréng).- Merci,
Har President. Dése Projet de loi ass natierlech
ganz wichteg, fir Steiervermeidungspraktiken
hei zu Létzebuerg ze bekampfen. Et ass awer
net de Moment, dass mir elo all hei ganz laang
rieden, well mer an enger besonnescher Situ-
atioun sinn. Natierlech soll dat net heeschen,
dass d'Oppositioun sech hei net soll expriméie-
ren. Vun eiser Sait hier ass op alle Fall alles ge-
sot aus dem Mond vum Har Ander Bauler,
deem ech villmools Merci wéll soe fir sdi gudde
Rapport.

(Brouhaha)

An domat ginn ech och den Accord vun der
grénger Fraktioun.

B M. Fernand Etgen, Président.- Merci vill-
mools, Madamm Lorsché.

Da ginn ech d'Wuert weider un den Har
Engelen.

B M. Jeff Engelen (ADR).- Merci, Har Presi-
dent. Ech géif dann dem Rapporter, dem Har
André Bauler, en haerzleche Merci soen am
Numm vun der ADR. An ech mengen, den Har
Laurent Mosar huet mer e bésse virgegraff. Ech
si beoptraagt ze soen: Wann déi eenzel Avisen
direkt komm wieren! Et ass deenen also Rech-
nung gedroe ginn, duerfir kénne mer elo deem
Projet zoustémmen.

Ech soen lech Merci.

B M. Fernand Etgen, Président.- Merci, Har
Engelen.

(Brouhaha)

An ech ginn d'Wuert direkt weider un den ho-
norabelen Har David Wagner. Har Wagner, Dir
hutt d'Wuert.

B M. David Wagner (déi Lénk).- Merci, Har
President. Ech mengen, och wa mer an enger
Krisesituatioun sinn, solle mer trotzdeem och
iwwer wichteg Gesetzesprojete schwatzen. Et
ass e Modele de base, méi wéi fénnef Minutten
huet een och net zur Verfliigung.

Har President, bei désem Projet de loi, deen
awer wichteg ass, do sinn zwee Prinzippien, déi
e béssen openeeknallen a wou vill Diskussioune
waren. Dat ass dee vum Secret professionnel vu
gewéssene Beruffer, déi och den Hér Rappor-
teur ganz gutt genannt huet: souwuel d‘Inter-
médiaires financiers wéi och d’Affekoten, d'Ex-
pert-comptablen an esou weider. Mee da geet
et och ém deen anere Prinzip: dee vum Kampf
géint d'Steierevasioun.

Et geet och haaptsachlech dréms, erauszefan-
nen an u sech och matzedeelen, datt bei ge-
weésse Montagen et net, avant tout, ém en
Avantage fiscal geet. Do kann ee Beispiller
ginn. Zum Beispill wann et ém de Rachat vun
enger Entreprise geet, déi Perté mécht a wou
och herno d’Haaptaktivitéit vun dar Societéit
ofgeschloss gétt, an duerno géifen déi Perten,
zum Beispill, awer benotzt ginn, fir d’Charges
fiscales erofzesetzen. Dat si verschiddener vun
deene Méttele vun der Ingénierie financiére,
wéi se genannt gétt, déi kénne benotzt ginn. Et
geet also och dréms, fir géint esou Montage
virzegoen.

Bon! Wéi mer elo wéssen, elo si gewésse Beruf-
fer, déi goufe bal ausgeschloss. Net ganz aus-
geschloss, mee bal ausgeschloss. Notamment
och d'Affekoten. Do ass et natierlech zu engem
gewésse Konflikt komm téschent de gréisseren
Intermédiaires financiers, wéi d'Big Four zum
Beispill, déi natierlech der Meenung waren,
datt si desavantagéiert wiere par rapport zu
méi klengen Etliden. De Barreau war jo och net
ganz zefridden an huet sech och éffentlech zu
Wuert gemellt, well en der Meenung war, datt
de Secret professionnel vun den Affekoten, én-
ner anerem, kéint beantréchtegt ginn.

Dobdi weésse mer jo awer och duerch d'Ver-
gaangenheet a vlaicht och nach elo - et kann
een dat jo natierlech net émmer direkt retra-
céieren, mee Stéchwuert Mossack Fonseca -,
datt och kleng Etlide vun Affekote ganz ko-
mesch Montagé kénne maachen.

Datt de Barreau sech op eemol vehement zu
Wuert mellt fir ze soen: ,O lala, passt op! Eise
Secret professionnel, deen ass helleg!”, dat ass

eng Saach. Ech wier och frou gewiescht, wann
an der Vergaangenheet de Barreau sech och
heiansdo zu Wuert gemellt hatt, fir vidicht ge-
wéssen, net all natierlech, mee gewéssen Etu-
den e bésse méi dozou opzeruffen, fir keng ag-
gressiv Montagen ze maachen, well do huet ee
se och net émmer esou vehement héiere
schwatzen!

Bon, dunn huet de Staatsrot sdin Avis ginn. Du
sinn d'Big Four erém an d'Spill komm, fir dat
ze soen. A finalement hu mer et hei mat en-
gem Gesetzesprojet ze dinn, dee mir natierlech
och waerte matstémmen, deen ofgeschwacht
gouf. E gouf souwisou schonn ursprénglech
um europaeschen Niveau ..., do gouf et jo och
Drock an do gouf en och schonn ofge-
schwécht. Mee en ass natierlech bei Waitem
net perfekt.

Mir wéssen och, mir sinn eis jo och bewosst,
datt déi Emsetzung vun dar Direktiv et jo elo
net waert hikréien, datt samtlech méiglech
Montage waerten op eemol kénne retracéiert
ginn. Ech mengen, doréms geet et jo och guer
net a Wierklechkeet. Mee et geet dréms, och
den Autoritéite jo esou eng Aart ,big picture”
vun de méiglechen aggressive Montagen ze
ginn, a fir och den Autoritéite kénnen eeben
d'Méiglechkeet ze ginn, fir dogéint virzegoen,
och op legislativem Plang. Ech mengen, eng
Léisung wier natierlech och déi Taxation uni-
taire ACCIS.

An ech wéilt nach schlussendlech am Kader
och vun dar Krisesituatioun, an dar mer sinn,
och drop opmierksam maachen, datt esou
Montagé jo dozou féieren, datt ganz grouss
Multinationalle wéi Amazon zum Beispill kén-
nen 200 Milliounen oder eng Véierelsmilliard
Euro u Steieren net bezuelen - wéinstens, war-
scheinlech ass et nach méil - a wou d’Commis-
sion européenne - mir kenne jo d’Affdr - gesot
huet, hei, déi Steiere misste se dem Létzebuer-
ger Staat zréckginn.

De Létzebuerger Staat wollt se awer net zréck-
kréien, well dat soss déi ganz komesch Ge-
schichte vun der Steiertrickserei, wéi den Har
Ausseminister géif soen, géif a Fro stellen. Ech
mengen awer - géschter huet den Har Wirt-
schaftsminister gesot: ,Mir kénnen net all de
Betriber héllefen”, wat ech duerchaus novoll-
zéie kann, well et eng grouss Mass vu Geld
ass -, et kéint een vlaicht elo eng kopernika-
nesch Wend aleeden, datt de Létzebuerger
Staat och géif soen: ,Ma kommt, mir huelen
déi hallef Milliard Euro an da kénne mer och fir
eng Kéier emol déi kleng Betriber énnerstét-
zen.” Ech mengen, dat ass eng grouss Mass vu
Suen, an ech mengen och, datt den Har Bezos
dat kéint iwwerliewen. Dat ass ongeféier de
Montant, deen hie huet missen ausgi fir eng
Scheedung. Am Prinzip misst hien dat och
nach iwwerliewen.

Ceci étant dit, mir waerten trotzdeem dat heite
matstémmen.

Merci.
B Une voix.- Trés bien!

B M. Fernand Etgen, Président.- Merci vill-
mools, Har Wagner.

Leschten ageschriwwene Riedner ass den ho-
norabelen Har Sven Clement.

B M. Sven Clement (Piraten).- Merci, Har
President. Léif Kolleeginnen a Kolleegen, ech
faasse mech kuerz, well de Rapport vum Kol-
leeg André Bauler war relativ komplett, huet al-
les ofgedeckt, wat u sech wichteg ass. An och
de Laurent Mosar huet u sech gutt retracéiert,
wou d’Kritikpunkten un deenen heite Saachen
unzebrénge waren.

Ech mengen, et ass e komplexe Projet. Dat
Eenzegt, wat vldicht elo an Zukunft nach rele-
vant ass a wat sech waert weisen, dat ass, ob
mer hei ze large ausleeén an nobessere mussen
oder net. Ech sinn der Meenung, datt en éischte
Schrétt gemaach gétt mat deem Gesetz. Even-
tuell musse mer nobesseren, fir d’Largessen er-
auszekréien. Mee dat weist sech eréischt, wann
et en vigueur ass. An deementspriechend waer-
te mir dése Projet matstémmen.

B M. Fernand Etgen, Président.- Merci vill-
mools, Har Clement.

D'Regierung huet d'Wuert, den Har Finanzmi-
nister Pierre Gramegna.

Prise de position du Gouvernement

B M. Pierre Gramegna, Ministre des Fi-
nances.- Har President, Dir Dammen an Dir Ha-
ren Deputéiert, fir d’éischt géif ech gar der
Chamber Merci soen, dass se op engem
Samschdeg an och zur Occasioun vum Unhuele
vum Etat d'urgence sech d’Méi ginn huet, fir
dés Sétzung weider ze maachen, fir dass mer
kénnen eng Rétsch Projet-de-loien, déi ganz
wichteg si fir Létzebuerg an déi mat eiser Kredi-
bilitéit no baussen ze dinn hunn, hei sttmmen.

Eier ech elo op de Projet de loi aginn, wéll ech
awer, well mer an enger spezieller Situatioun

sinn a well ech d'Geleeénheet nach bis elo net
hat, natierlech meng ganz Solidaritéit perséin-
lech ausdrécke par rapport zu den aacht Vic-
timmen an hire Famillen an och natierlech bon
Courage wénschen an eng gutt Geneesung de
670 Persounen zu Létzebuerg, déi infizéiert
sinn.

Ech hunn net némmen e Gedanke fir si. Ech
hunn och eng Reflexioun, déi weist, dass d'Ge-
sondheet dat Allerwichtegst ass fir eis alleguer-
ten. An ech si frou, dass Dir haut mat 56 Stém-
men unanime den Etat d’'urgence ugeholl hutt
an dass mer haut zesummen och kénnen um
legislative Plang weiderschaffen.

Ech sinn iwwerzeegt, dass dat net an all Land
esou einfach gewiescht wier. An dofir wierklech
vun Héerzen e grousse Merci!

Merci och un de Conseil d’Etat fir alles dat, wat
e gemaach huet elo fir den Etat d’urgence,
mee awer och fir d’'Rapiditéit, mat dar en deen
heite Projet virun e puer Wochen ugeholl huet,
an enger relativ kuerzer Zait.

Dem Rapporteur André Bauler wéilt ech och e
grousse Merci soen. En huet dat namlech ganz
gutt gemaach an och d'Wichtegkeet vun dé-
sem Projet gutt énnerstrach.

Ech mengen, dass Dir haut hei an der Chamber
dat als eng Selbstverstandlechkeet unhuelt,
dass mer zu Létzebuerg elo eng Finanzplaz
hunn, déi an engem Land ass, dat op kenger
schwaarzer an op kenger groer Léscht ass. Ech
si frou, dass dat elo als eng Selbstverstandlech-
keet ugesi gétt. Mee ech kann lech soen: Et
huet vill Aarbecht kascht, fir dass dat de Fall
ass!

An ech freeé mech och dofir, dass mer d'Un-
animitéit hunn, fir haut dése Gesetzesprojet
unzehuelen. Dése Projet de loi huet als Acro-
nyme ,DAC 6", dat ass , Coopération-adminis-
trative-Direktiv’ op Englesch, Nummer 6. Dat
heescht, et sinn der scho fénnef hannendrun,
énner anerem ass do d'DAC 3 dran. Dat ass
déi, déi den automateschen Echange vu Ru-
linge mécht, wou mer genau wéssen, wou
deen hierkénnt.

Dat heiten ass also an der Ligné vun deem. An
de But ass natierlech hei, d'aggressiv Steierpla-
nung ze bekampfen. Dat ass eppes, wat um in-
ternationale Plang recommandéiert gi war, an
zwar an deene faméise 15 Aktioune vun der
OCDE, am BEPS - Base Erosion and Profit Shif-
ting -, an do ass dat d’Aktioun Nummer 12, déi
mer hei dann émsetzen. Mir setze se ém als
Létzebuerg iwwert de Wee vun Europa mat en-
ger Direktiv, sou wéi dat och ganz gutt ass.

Wat bréngt dés Direktiv? Ma si bréngt zwou
Saachen. Si huet e preventiven Aspect, preven-
tiv, dat heescht, een, deen eng Steierplanung
mécht, dee muss déi mellen, an domat hoffe
mer, an domat ass gewollt, dass se eeben net
soll aggressiv sinn. Well Steierplanunge waer-
ten et nach émmer ginn an Zukunft. Mee dat,
wat ee wéllt verhénneren, ass eng aggressiv
Steierplanung.

Ech insistéieren och drop, dass déi Steierpla-
nung muss international sinn a grenziwwer-
schreidend. Dat ass, mengen ech, elo haut hei
nach net gesot ginn, mee dat ass weesentlech:
Se muss natierlech grenziwwerschreidend sinn.
An zu Létzebuerg ass bal alles grenziwwer-
schreidend, well mer jo eng international Fi-
nanzplaz sinn. Dat ass also de preventiven
Aspect.

An dann hu mer den Aspect dissuasif. Wat
heescht dat? Natierlech, wann ee weess, dass
een dat am Viraus muss mellen, da kann ee jo
dovunner ausgoen, dass deen, deen eppes
plangt zesumme mat de Conseilleren, déi en
huet, ob dat Affekote sinn, ob dat Expert-
comptabele sinn, ob dat Réviseur-d’entreprisé
sinn, dass se eppes maachen, wat sech an den
Normen halt, wat sech un de Cadre légal halt.

Ech mengen, dat ass d'ganz Philosophie, déi
hei an déser Direktiv dran ass, déi mer haut hei
zesummen transposéieren.

Déi vill Diskussioune gouf et haaptsachlech op
engem Punkt, an zwar deem fir ze weéssen,
wien dat dann alles soll oder muss mellen.
D'Direktiv hat déi Problematik gutt erkannt,
well se den Etat-membren do Spillraum gelooss
huet a well d'Reegelen net an all Land d'sel-
wecht sinn.

Am éischten Usaz hat d'Regierung den Affeko-
ten do en Traitement particulier verschaf, deen
den Affekote selwer net duergaangen ass. Mee
mir haten d'Affekote speziell traitéiert, dat
heescht, dass déi net émmer hatte misse mel-
len. Doropshi sinn eng Rétsch Kriticken op-
komm, iwwert déi ee ka laang streiden. A wann
ech soe ,streiden”, mengen ech dat an deem
Sénn, dass déi Problematik, déi mir hei zu Lét-
zebuerg begéint hunn, an all europdeschem
Land stattfonnt huet.

A wann Der kuckt, wéi déi Direktiv an anere
Lanner émgesat ginn ass, fannt Der dar enger

an dar anerer. Dir fannt der, déi ganz wiit ginn
an déi allen Intermediairen imposéieren, dat ze
mellen. An Dir fannt der, déi et dann elo wéi
Létzebuerg maachen - mir maachen et @nlech
wéi Frankraich -, wou ganz vill Intermediairen
exclu sinn. Et gétt dat eent an et gétt dat anert.

Wat ass elo besser? Ech mengen, do waert eis
d’Zait dat déi nachst Jore weisen. En fin de
compte ass d’Endresultat émmer dat selwecht.
Well wa keen Intermediaire mellt, da muss de
Contribuabel selwer mellen. Dat heescht,
laanscht dés Obligatioun kénnt de Contribua-
bel net. A mir hunn, wéi mer den Text amen-
déiert hunn op Basis vun de Recommandati-
oune vum Conseil d’Etat, jo och drageschriw-
wen, dass d’'Intermediairen eng Obligatioun
hunn, fir dem Contribuabel ze soen, dass deen
dat muss mellen. An en fait misste se hien och
gutt beroden, wéi en dat soll maachen, well
ech ka mer gutt virstellen, dass vill Contribua-
belen et schwéier hunn, fir déi komplex Steier-
konstruktiounen do dem Fiskus ze mellen.

Bref, ech mengen, mir hunn elo eng Emset-
zung, déi en Equiliber fénnt. An als Regierung
kénne mer natierlech mat deem Equiliber do
liewen. Mir hunn och Dank der Zesummenaar-
becht an der Aarbecht an der Cofibu kénnen
eng Rétsch vu Schlésselkonzepter méi prezi-
séieren. Dat ass dat, wat technesch an der Di-
rektiv als Marqueure beschriwwe gétt. Déi Mar-
queuren hu mer elo méi kloer definéiert. An
ech mengen, dat ass eng gutt Saach, an dofir
soen ech och der Cofibu Merci.

Als Konklusioun wéilt ech soen, dass mat der
Emsetzung vun dar heiten Direktiv an dar, déi
mer an e puer Minutte waerten unhuelen, Lét-
zebuerg alleguerten d'BEPS-Mesuré waert ém-
gesat hunn, an ech mengen, dat ass ganz
waertvoll, dass mer dat énnerstraichen, all ém-
gesat hunn, mat Ausnam vun enger. Mee et ass
net Létzebuerg, wat eng Ausnam ass. Dat ass
BEPS 1, dat ass d'digital Taxatioun. Wéi Der do
weésst, ass dat amgaangen, nach international
verhandelt ze ginn. Mee do si mir also guer net
en retard. Do ass d'ganz Welt amgaang, drop
ze waarden, wat fir eng Léisungen do fonnt
ginn.

Mee fir dann ofzeschléisse mat deem, mat
deem mer ugefaangen haten a wat de Rappor-
teur André Bauler och gutt beschriwwen hat:
Létzebuerg ass op kenger schwaarzer oder
groer Léscht. A mir setzen hei d'Recommanda-
tiounen, déi d’OECD der ganzer Welt ginn
huet an déi Europa da ganz émgesat huet, ém.
Ech énnerstrdichen eng lescht Saach: Europa
geet hei méi wait wéi dat, wat BEPS recom-
mandéiert huet.

Ech soen lech Merci.
B Plusieurs voix.- Tres bien!

B M. Fernand Etgen, Président.- Merci vill-
mools dem Finanzminister, dem Har Pierre
Gramegna. D'Diskussioun ass elo ofgeschloss.

Mir kommen elo zur Ofstémmung iwwert de
Projet de loi 7465. Den Text steet am Docu-
ment parlementaire 7465'2.

(Des députés ont pris place sur des chaises
ajoutées dans la salle des séances pléniéres
ainsi que sur les tribunes.)

Ech wéilt drop hiweisen, datt den noutwen-
dege Quorum, fir de Vott kénnen ze maachen,
ginn ass. Mir maachen e Vote par appel nomi-
nal. Duerfir zéien ech elo de premier Votant.
An duerno geet et dann an alphabetescher
Reiefolleg weider.

Vote sur I’'ensemble du projet de loi 7465
D’Ofstémme fankt un.

Appel nominal (votes personnels)
(Brouhaha)

Mir fueren am éischten Tour mat dem Vote
personnel an am zweeten Tour maache mer de
Vote par procuration.

B Plusieurs voix.- A!
(Brouhaha général)

B Une voix.- Dir musst nach eng Kéier ufan-
ken, well d'Madamm Adehm huet scho fir den
Har Wilmes ofgestémmt.

B M. Fernand Etgen, Président.- Jo, genau.
Okay, mir fanken nach eng Kéier vu vir un. Fir
d’éischt déi perséinlech Stémmen. An duerno
maache mer den Tour fir de Vote par procura-
tion.

Appel nominal (votes personnels)
Mercil

Déi, déi nach wéllen ee Vote par procuration
ofginn, sollen elo d’Hand an d’Luucht hiewen.

Appel nominal (votes par procuration)

Ass nach een do, deen ee Vote par procuration
weéllt ofginn?

Dat ass net de Fall. D'Resultat ass ...?

Mir soen d'Resultat herno, well si mussen dat
nach zielen.

(Hilarité générale)

B M. Fernand Kartheiser (ADR).- Ech men-
gen, et ass unanime!

B Mme Lydie Polfer (DP).- Ech mengen, en
huet Recht!

B Plusieurs voix.- Et ass unanime.
B Une voix.- Ech hu keen héieren Nee soen!
(Brouhaha général)

B M. Fernand Etgen, Président.- Et huet jid-
defalls keen Nee gesot, soudatt de Projet de loi
mat enger grousser Majoritéit eestémmeg uge-
holl ginn ass. Mee fir den Nombre musse mer
waarden, bis datt eis Leit dat nogezielt hunn.

Mir kéimen dann elo zum Projet de loi 7512.
Den Har Engel.

B M. Georges Engel (LSAP).- Ech wéilt awer
vldicht eppes soen zu deenen Absenten, déi
opgeruff goufen an déi absent hei sinn. Déi
sinn net absent, well se keng Loscht hunn, hei
an der Chamber ze sinn, déi waren och virdrun
hei. Mee mir sinn eis eens ginn, datt eng Partie
vun den Deputéierten net géifen hei am Sall
sinn, well net genuch Plaz ass, fir datt mer dee
Sécherheetsofstand kénnen halen. An duerfir
sinn eng Partie Deputéiert fraiwélleg heem-
gaangen. An déi sinn duerfir net am Sall an
duerfir huelen déi och net um Vott hei deel.

Ech mengen, dass et awer wichteg ass, dat eng
Kéier ze soen. Et ass net, dass déi dobaussen
elo ugesi ginn als déi, déi elo fortgelaf sinn.

B Plusieurs voix.- Trés bien!

B M. Fernand Etgen, Président.- Merci dem
Georges Engel fir déi do Prezisiounen. Ech
mengen, et ass genau dat, firwat mer dat esou
gemaach hunn. A mir wollte jiddefalls jo awer
kengem opzwénge fir heemzegoen. Mee déi
hunn dat aus Respekt virun hire Kolleegen a
viru sech selwer gemaach gehat.

6. 7512 - Projet de loi instituant un
systeme électronique central de re-
cherche de données concernant des
comptes de paiement et des comp-
tes bancaires identifiés par un nu-
méro IBAN et des coffres-forts tenus
par des établissements de crédit au
Luxembourg et portant modifica-
tion :

1° de la loi modifiée du 12 novembre
2004 relative a la lutte contre le
blanchiment et contre le finance-
ment du terrorisme ;

2° de la loi modifiée du 5 juillet 2016
portant réorganisation du Service de
renseignement de |'Etat ;

3° de la loi du 30 mai 2018 relative
aux marchés d’instruments finan-
ciers ;

4° de la loi du 13 janvier 2019 insti-
tuant un Registre des bénéficiaires
effectifs ;

en vue de la transposition :

1° de l'article 1¢, points 19 et 29, de
la directive (UE) 2018/843 du Parle-
ment européen et du Conseil du 30
mai 2018 modifiant la directive
(UE) 2015/849 relative a la préven-
tion de [l'utilisation du systeme
financier aux fins du blanchiment de
capitaux ou du financement du ter-
rorisme ainsi que les directives
2009/138/CE et 2013/36/UE ;

2° de l'article 1¢, point 28, lettre d),
de la directive (UE) 2019/878 du
Parlement européen et du Conseil
du 20 mai 2019 modifiant la direc-
tive 2013/36/UE en ce qui concerne
les entités exemptées, les compa-
gnies financieres holding, les compa-
gnies financieres holding mixtes, la
rémunération, les mesures et pou-
voirs de surveillance et les mesures
de conservation des fonds propres ;

3° de l'article 64, point 5, de la di-
rective (UE) 2019/2034 du Parle-
ment européen et du Conseil du 27
novembre 2019 concernant la sur-
veillance prudentielle des entrepri-
ses d’investissement et modifiant les
directives 2002/87/CE, 2009/65/CE,
2011/61/UE, 2013/36/UE, 2014/59/
UE et 2014/65/UE

Mir kéimen dann elo zum Projet de loi 7512,
enger Direktiv, fir d’Benotze vum Finanzsystem,

fir Geld ze waschen oder den Terrorismus ze fi-
nanzéieren, ze verhénneren. D'Riedeziit ass
nom Basismodell festgeluecht. D'Wuert huet
elo de Rapporteur vum Projet de loi, den hono-
rabelen Har Guy Arendt. Har Arendt, Dir hutt
d'Wuert.

B Une voix.- Tres bien!

Rapport de la Commission des Finances et
du Budget

B M. Guy Arendt (DP), rapporteur.- Merci,
Har President. Ech géif och d’'Geleeénheet not-
zen, fir un d’Familljen ze denke vun deene Ver-
stuerwenen an un déi Leit, déi krank sinn, an
awer och Merci ze soen all deenen, déi eis et
iwwerhaapt erméiglechen, dass d’Land nach
tant soit peu ka virufueren. lech alleguerten e
grousse Mercil

Har President, Iéif Kolleeginnen a Kolleegen,
beim Gesetzesprojet 7512 geet et ém d'Trans-
positioun vun engem Volet vun der europa-
escher Direktiv 2018/843 iwwert d'Verhénnere
vun der Notzung vum Finanzsystem fir Blanchi-
ment an Terrorfinanzéierungszwecker, och
nach AMLD 5 genannt.

Et ass déi fénneft Direktiv, déi mir an désem Be-
rdich transposéieren. Dat weist, wéi wichteg de
Sujet ass, virun allem fir e Land wéi Létzebuerg
mat senger grousser a wichteger Finanzwelt.
De Gesetzesprojet 7467, deen als Punkt 3 um
Ordre du jour steet, ass souzesoen d'Kargesetz
vun der Transpositioun vun der AMLD 5, well
dee Projet de loi eist Blanchimentsgesetz vun
2004 é@nnert. Ech wéll beim néchste Punkt méi
am Detail op d'Wichtegkeet vun déser Direktiv
an der allgemenger Lutte géint de Blanchiment
a géint d'Terrorfinanzéierung agoen.

Dése Projet de loi, deen heiten also, betréfft
d'Aféiere vun engem sougenannte ,mécanisme
centralisé automatisé” fir Paiements- a Bank-
konte mat enger Létzebuerger IBAN-Nummer a
fir Coffre-forte bei de Kredittinstituter. Dése
Mécanisme centralisé automatisé, dee vun de
Memberstaaten en place gesat gétt, soll den
Autoritéiten en effikassen Outil ginn, fir am
Kontext vun der Lutte géint de Blanchiment a
géint de Finanzement vum Terrorismus eraus-
zefannen, wien hannert deene Konten a Coffre-
forte stécht.

WEéi soll dést konkreet émgesat ginn? Mir scha-
fen elo e System mat zwee Niveauen. Enger-
saits mussen déi concernéiert Professionell e Fi-
chier opbauen, deen Identitéitsdonnéeé vun
den Titulairen, de Mandatairen an de Bénéfici-
aires économiques vu Konten a Coffre-forte re-
censéiert, déi bei hinnen an de Bicher stinn.
Dés Fichiere mussen no der Virschréft vun der
CSSF strukturéiert ginn.

Firwat schreift d’CSSF dat vir? Ma well si kon-
trolléiere muss, datt déi Professionell hiren
Obligatioune par rapport zu désem Fichier de
données nokommen. Doriwwer eraus soll och
deen zweeten Niveau bei der CSSF énnerkom-
men. Si waert de sougenannte ,systeme élec-
tronique central de recherche de données” op-
bauen. Mat deem System kénnen d’Donnéeén
aus de Fichiers de données vun de Professionel-
len ofgeruff ginn.

Ech wéll énnerstraichen, datt hei ganz streng
Reegele fir den Acceés op deen Datenofruffsys-
tem géllen. Engersdits hunn némme wéineg
habilitéiert Leit vun der CSSF a vun der souge-
nannter ,CRF”, Cellule de renseignement fi-
nancier, en direkten Acces op de System, an
dat och némmen am Kader vun hirer Missioun
géint de Blanchiment a géint d'Terrorfinanzéie-
rung. Anerersdits hunn déi national Autoritéi-
ten, déi am Artikel 1 definéiert sinn, némmen
en indirekten Acces op de System. Si mussen
iwwert d’CSSF fueren a kréien d’Informatiou-
nen och némmen dann, wa se onbedéngt néi-
deg sinn an der Bekdmpfung vun der Geld-
wasch a vun der Finanzéierung vum Terroris-
mus.

D’Gesetz iwwert d’Reorganisatioun vum Ren-
seignement gétt esou émgeannert, datt och de
Renseignement en indirekten Acces am Kader
vu senger Missioun huet. Hei gi speziell Dispo-
sitioune fir d’PSSFen - Prestataires de services
aux sociétés et fiducies - a fir Prestataires de
services d’actifs virtuels agefouert. Si musse
sech an Zukunft bei hirer Autorité de controle
androen, esou wéi dat vum GAFI recomman-
déiert gétt.

Da wéll ech nach d'Stderkung vum Informati-
ounsaustausch uschneiden, an zwar téschent
den Autorités prudentielles op dar enger Séit
an op dar anerer Sdit der europaescher Banken-
autoritéit, den nationalen Autorités de controle
an den Organismes d’autorégulation. D’Auto-
rités prudentielles mussen hire Verdacht op
Geldwasch an Terrorfinanzéierung an Zukunft
bei désen drai Autoritéite mellen.

Har President, de Staatsrot hat a sengem Avis
vum 10. Maerz 2020 keng gréisser Awann iw-
wert de Gesetzesprojet. D’Chambre de Com-
merce fuerdert an hirem Avis vum 7. Februar

en Délai raisonnable fir d’'Mise en place vum Fi-
chier de données, dee vun de Professionelle
muss opgebaut ginn.

D’Finanzkommissioun hat fir dése Projet en
Avis vun der CNPD, der nationaler Kommissi-
oun fir den Dateschutz, ugefrot, well den Date-
schutz an désem Fall fir eis all extreem wichteg
ass. Bis elo awer ldit deen Avis nach net vir.
Mee den Délai de transposition vun der Direk-
tiv, dee steet virun der Dier. Dat ass namlech
den 30. Abréll.

Léif Kolleeginnen a Kolleegen, ech wéll drun er-
énneren, datt de GAFl an e puer Méint en Audit
iwwert den Istzoustand vun eiser Blanchiments-
reglementatioun hei zu Létzebuerg mécht. Eng
verspéit Transpositioun an de Risiko, dowéinst
op eng schwaarz GAFIl-Léscht ze kommen, hétte
serio Konsequenze fir de Ruff vun der Finanzplaz
Létzebuerg.

Har President, ech deposéieren duerfir eng Mo-
tioun, an dar mir d'Regierung opfuerderen, fir
un der Kommissiounssétzung deelzehuelen, an
dar den Avis vun der CNPD an eventuell och
nach dee vum Conseil de I'Ordre wadert analy-
séiert ginn.

An dar Kommissiounssétzung soll op Basis vum
Avis vun der CNPD iwwer eng potenziell
Verbesserung vum Gesetz diskutéiert ginn.

Ech ginn lech d’Motioun of.
Motion 1
La Chambre des Députés,

- constatant le nombre conséquent de directives
européennes en matiere de reglementation finan-
ciére a transposer ;

- notant l'importance du respect des délais de
transposition des directives européennes ;

- estimant que les retards de transposition de di-
rectives européennes peuvent constituer une
source de risques de réputation pour la place fi-
nanciere luxembourgeoise ;

- tenant compte du prochain audit du Groupe
d’action financiére qui aura lieu au cours de I'an-
née 2020 en vue d’évaluer le dispositif antiblan-
chiment du Luxembourg ;

- considérant, au vu des points susmentionnés,
I'urgence de la transposition, par le projet de loi
7512, de la directive (UE) 2018/843 du Parle-
ment européen et du Conseil du 30 mai 2018 re-
lative a la prévention de I'utilisation du systéme
financier aux fins du blanchiment de capitaux ou
de financement du terrorisme ;

- constatant cependant I'absence de I'avis de la
Commission nationale pour la protection des don-
nées (ci-apres : la CNPD) concernant le projet de
loi 7512,

invite le Gouvernement

- a prendre part, en temps utile, a la réunion de
la Commission des Finances et du Budget qui sera
amenée a analyser I’avis de la CNDP sur le projet
deloi 7512 ;

-a évaluer lors de ladite réunion avec les
membres de la Commission des Finances et du
Budget I'opportunité d’apporter, sur base de I'avis
de la CNPD a venir, des modifications a la loi vo-
tée en date de ce jour.

(s.) Guy Arendt, Gilles Baum, Marc Baum, Sven
Clement, Georges Engel, Josée Lorsché, Laurent
Mosar.

B M. Fernand Etgen, Président.- Merci.

B M. Guy Arendt (DP), rapporteur.- Ech soen
och all deene Signatairé Merci, déi se énner-
stétzen. Ausser engem Grupp hutt Der alle-
guerte mat énnerschriwwen. An ech fannen
dat ... Dat wollt ech awer och ervirstrdichen an
lech och duerfir Merci soen.

A fir de Rescht géif ech lech Merci soe fir d’No-
lauschteren a gi selbstverstandlech den Accord
vun der DP-Fraktioun zu désem Projet de loi.

B M. Fernand Etgen, Président.- Merci vill-
mools, Har Arendt.

L]
7.7465 - Projet de loi relative aux
dispositifs transfrontieres devant

faire I'objet d'une déclaration (suite)
Vote sur I'ensemble du projet de loi 7465
(suite)

ler ech dem Har Mosar d'Wuert ginn, wéll ech
nach d'Resultat vum Vott vum Projet de loi
7465, dem sougenannten DAC-6-Projet, no-
reechen.

De Projet 7465 ass eesttmmeg mat 60 Stém-
men ugeholl ginn.

